
Abstract. In the process of implementing growth strategies in capital markets, 
enterprises increasingly resort to mergers and acquisitions to effectively leverage 
emerging competitive advantages. In such cases, existing distribution channels, 
human resources, and intangible assets—particularly brand value—play a crucial 
role. The brand’s position in the market and its reputation contribute significantly 
to enhancing the financial value of a company. Consequently, there arises a need to 
assess brand value and accurately reflect it in financial reporting. Various methods 
are employed for brand valuation, each based on distinct theoretical assumptions. 
Despite the development of numerous valuation techniques, there is no universally 
accepted standard methodology. Even within a single company, applying different 
methods can lead to divergent results. These differences are often attributed to sector-
specific variations in the structure of fixed and current assets, as well as differences 
in how value is presented in financial statements. In academic literature, brand 
valuation methods are typically categorized into three main approaches: financially-
based methods utilizing company data; consumer-based methods focusing on 
customer perceptions and preferences; and mixed methods combining elements of 
both. The aim of this study is to compare these valuation approaches and to examine 
the discrepancies between the rankings of the world’s top 10 most valuable brands 
as provided by Brand Finance and Interbrand. Additionally, the research addresses 
the challenges in brand valuation with reference to the ISO 10668 international 
standard. This study offers scientifically grounded and practically relevant insights 
that contribute to the accurate determination of brand value and support strategic 
decision-making processes.

Аннотация. Кәсіпорындар капитал нарығындағы өсу стратегиясын жүзеге 
асыру барысында дамып келе жатқан бәсекелестік артықшылықтарын тиімді 
пайдалану үшін бірігулер мен қосылуларға жүгінеді. Мұндай жағдайда 
қолданыстағы тарату арналары, адам ресурстары мен материалдық емес 
активтер, соның ішінде бренд құны маңызды рөл атқарады. Брендтің нарықтағы 
орны мен беделі компанияның қаржылық құндылығын арттыруға мүмкіндік 
береді. Соған сәйкес, бренд құнын бағалау және оны қаржылық көрсеткіштерде 
нақты көрсету қажеттілігі туындайды. Брендті бағалау үшін әртүрлі әдістер 
қолданылады және олардың әрқайсысы әртүрлі теориялық ұстанымдарға 
негізделген. Брендті бағалау үшін көптеген әдістер әзірленгенімен, 
келісілген стандартты бағалау әдісі жоқ. Тіпті бір компания үшін әртүрлі 
әдістерді қолдану арқылы әртүрлі нәтижелерге қол жеткізуге болады. Пайда 
болған айырмашылықтар секторлар арасындағы негізгі және ағымдағы 
активтер құрылымдарындағы айырмашылық және қаржылық есеп берудегі 
құндылықтарды көрсету сияқты себептерге негізделген. Әдебиеттердегі 
брендті бағалау әдістері әдетте үш түрлі айдармен топтастырылған. 
Бұлар компаниялардың қаржылық деректерін пайдаланатын қаржылық 
негізделген; тұтынушылардың қабылдаулары мен қалауларын ескере отырып, 
тұтынушыларға негізделген және осы екі әдісті бірге пайдалану арқылы 
қалыптасқан аралас әдістер. Бұл зерттеудің мақсаты брендті бағалау әдістерін 
салыстыру, сонымен қатар Brand Finance және Interbrand брендті бағалау 
компанияларының әлемдегі ең құнды 10 бренд тізіміндегі айырмашылықтарды 
талқылау болып табылады. Сондай ақ зерттеу брендті бағалау бойынша ISO 
10668 стандартын ескере отырып, осы саладағы қиындықтарға тоқталады. 
Бұл зерттеу бренд құнын бағалау әдістерінің ерекшеліктерін ашу арқылы 
компаниялардың нарықтық құнын дәл анықтауға және стратегиялық шешімдер 
қабылдауға негіз болатын ғылыми әрі практикалық маңызы бар білім ұсынады.

Түйін сөздер: бренд, бренд құны, брендті бағалау әдістері, Brand Finance, 
Interbrand

Аннотация. В рамках реализации стратегий роста на рынке капитала 
предприятия всё чаще прибегают к слияниям и поглощениям, стремясь 
эффективно использовать формирующиеся конкурентные преимущества. 
В таких условиях особое значение приобретают существующие каналы 
дистрибуции, человеческие ресурсы и нематериальные активы, в частности 
стоимость бренда. Позиция бренда на рынке и его репутация способствуют 
увеличению финансовой ценности компании. В связи с этим возникает 
необходимость в оценке стоимости бренда и её достоверном отражении в 
финансовой отчётности. Для оценки бренда применяются различные методы, 
каждый из которых основывается на определённых теоретических подходах. 
Несмотря на разработку множества методов, единый общепринятый стандарт 
отсутствует. Даже в рамках одной компании применение разных методов может 
приводить к различным результатам. Возникающие расхождения обусловлены 
различиями в структуре основных и оборотных активов между секторами, а 
также особенностями представления стоимости в финансовой отчётности. В 
научной литературе методы оценки бренда, как правило, классифицируются по 
трём основным направлениям: финансово-ориентированные, основанные на 
восприятии и предпочтениях потребителей, и комбинированные, сочетающие 
оба подхода. Цель настоящего исследования — провести сравнительный анализ 
методов оценки бренда, а также рассмотреть различия в списках 10 самых 
ценных брендов мира, составленных компаниями Brand Finance и Interbrand. 
Кроме того, исследование обращается к международному стандарту ISO 10668 
и актуальным проблемам, возникающим при оценке брендов. Настоящая 
работа предоставляет научно обоснованные и практически значимые знания, 
способствующие более точному определению рыночной стоимости компании 
и принятию стратегически важных решений.

Ключевые слова: бренд, стоимость бренда, методы оценки бренда, Brand 
Finance, Interbrand

Кіріспе. Әдебиеттерді қараған кезде көптеген бренд анықтамалары бар 
екені байқалады (Сыздықова &Азретбергенова, 2024). Aaker (1991) брендті 
сатушылар ұсынатын тауарларды немесе қызметтерді анықтауға және 
олардың арасындағы айырмашылықтарды ашуға бағытталған ерекше атау 
мен символдық дизайн ретінде анықтайды. Kotler et al. (2014) анықтамасы 
бойынша бренд – функционалды, ұтымды, нақты, символдық, сызықтық немесе 
абстрактілі түрде оларды басқа өнімдер мен қызметтерден ерекшелендіретін 
мүмкіндіктерді қосатын өнімдер немесе қызметтер. Tchelidze (2023) 
пікірінше бренд - бұл компанияның өнімдерін немесе қызметтерін ұқсас 
өнімдерден немесе қызметтерден ажыратуға арналған белгі деп есептейді. 
Брендтер тұтынушының өнім немесе қызмет және оның өнімділігі туралы 
танымы мен сезімін білдіретіндіктен, оларды мұқият әзірлеу және басқару 
қажет (Оралбайқызы, 2024). Қазіргі уақытта кәсіпорындар үшін бренд 
тұжырымдамасының маңыздылығы артып келеді (Novak, et al., 2023; Aripin, 
et al., 2023). Бренд маркетинг мәселелерінің бірі ретінде қарастырылғанымен, 
ол қаржы саласында да назар аударатын ұғым. Кәсіпорындардың брендинг 
процесіне берген маңыздылығы және қаржылық мүмкіндіктерді қамтамасыз 
етудегі брендтің даусыз күші қаржы әлемінде брендті бағалаудың әртүрлі 
үлгілерінің дамуына ықпал етті (Oliveira, 2023; Wei, et al., 2023). Бренд құнының 
компаниялардың серіктестік, бірігу немесе сатып алу процестерін басқаратын 
және қаржылық бәсекелестік жағдайын қамтамасыз ететін элемент болуы 
брендтің жақсы бағалануын және жақсы басқарылуын қажет етеді. Брендтің 
көптеген секторлардағы кәсіпорындар арасындағы бәсекелестікте ең маңызды 
қаруға айналуы, иелік ететін брендтердің құны мен күшін компаниялардың 
назарын аударуда (Leite, 2024). Өз брендінің немесе брендтерінің құндылығын 
қорғауды және арттыруды бәсекелестік стратегиясының тірегі ретінде көретін 
кәсіпорындар өз брендінің құнын өлшеуді қалайды (Wang, 2015). Бренд 
құны кәсіпорындардың қаржылық есеп берулерінде олардың материалдық 
активтеріне қосымша оң мәнге ие екенін көрсетеді, бұл кәсіпорын үшін 
дифференциацияны және қаржылық құндылықты арттыруды білдіреді. 
Тақырыптың маңыздылығы бренд құнын зерттеуді арттырды және брендті 
бағалаудың әртүрлі әдістері пайда болды. Қазіргі таңда брендті бағалау 
тұжырымдамасы бүгінде маңыздырақ бола бастағанына қарамастан, көптеген 
брендтер әлі де брендті бағалауды зерттеуге құлықсыз. Алайда өлшенбеген 
нәрсені басқару мүмкін емес. Дегенмен, бұл сенімсіздіктің ең маңызды 
екі себебі, брендті бағалау техникалық қиын міндет болып табылады және 
стандартты емес әдістерге байланысты әртүрлі нәтижелер алынады.

Бұл зерттеу брендті бағалау тұжырымдамасын, брендті бағалау тәсілдері 
мен әдістерін және ISO 10668 брендті бағалау стандартын тереңірек зерттеуге 
бағытталған. Бұл тұрғыда зерттеуді оқырманның тақырыпты тұтастай түсініп, 
меңгеруін қамтамасыз етуге бағытталған әдебиеттік шолу ретінде сипаттауға 
болады. Сонымен қатар, зерттеуде брендті бағалау әдістерін салыстыру арқылы 
Brand Finance және Interbrand брендті бағалау компанияларының әлемдегі ең 
құнды 10 бренд тізіміндегі айырмашылықтар талқыланады. 

Материалдар мен әдістер. Жалпы алғанда, 1980 жылдар брендті 
бағалауды зерттеудің бастамасы болды. Сол жылдары нарықта орын алған 
компаниялардың бірігуі мен сатып алулар бренд құнының ақшалай құндылық 
ретінде қарастырылуына жол ашты. Содан бері брендті бағалау зерттеулері 
үнемі дамып келе жатқанымен, брендті бағалау тәсілдері мен әдістеріне 
қатысты толық консенсусқа әлі қол жеткізілген жоқ. Брендті бағалау бойынша, 
әсіресе соңғы 10 жылда жүргізілген және жарияланған көптеген зерттеулер 
болғанымен, олардың өте азы бренд құнын әртүрлі көзқарастардан талқылады 
және тұжырымдама туралы жалпы көзқарасты ұсынды. Зерттеудің теориялық 
және әдіснамалық негізі отандық және шетелдік ғалымдардың ғылыми 
еңбектері, сонымен қатар Brand Finance (2024) Interbrand (2024) ұйымдарының 
статистикалық есептері қолданылды. 

Нәтижелер мен талқылау. Әдебиетте «бренд құны» ретінде екі ұғым бар. 
Бұл ағылшынша «Brаnd equity» қазақша баламасы «брендтік капитал» және 
«Brand value» қазақша баламасы «бренд құны» ұғымдары. «Brаnd equity» 
тұтынушылар жасаған бренд құнын қабылдауды білдіреді, ал «Brand value» 
түсінігі қаржылық тұрғыдан бренд құнын білдіреді (Arslan, 2020). 

Брендтің құнын анықтау немесе бағалау үшін әдебиетте қаржылық әдіс, 
тұтынушылардың мінез-құлқына негізделген әдіс және осы екі әдістің 
кемшіліктерін жою үшін қолданылатын аралас әдіс тәсілдері бар (1-сурет).

     
 
 
 
 
 
 
 
 
 
 
 
 
 
 
 
 

Сурет 1. Брендті бағалау әдістері  
Дереккөз: Әдебиеттер негізінде автор құрастырған.  

 

Брендті бағалау әдістері 

Аралас әдістер 
Перспектива: Біріктірілген (Компания, Тұтынушы) 

Өлшем: Ақшалай 

 шкаласы 

Қаржылық әдістер Перспектива: 
Кәсіпорын 

Өлшем: Ақшалай 

шкаласы 

Мінез-құлық әдістері  
Перспектива: Тұтынушы 
Өлшем: Ақшалай емес 

шкала 

Сурет 1. Брендті бағалау әдістері 
Дереккөз: Әдебиеттер негізінде автор құрастырған. 

Қаржылық деректерге негізделген брендті бағалау - бұл бренд құру, 
маркетинг және тарату процестеріндегі жұмыстарды қамтитын модельдер. 
Тұтынушылардың мінез-құлқына негізделген брендті бағалау әдістері 
қаржылық негізделген әдістерде қолданылатын есептеу критерийлерінің ор
нына тұтынушылардың әсерлері мен тұтынушының бренд туралы көзқарасы 

сияқты критерийлерді қамтиды. Аралас әдістер, керісінше, қаржылық және 
тұтынушылық мінез-құлыққа негізделген модельдердегі кемшіліктерді 
байқау және осы кемшіліктерді жою үшін екі әдісті бірге қолдану арқылы 
жасалған (Bagna, et al.2017). Қаржылық әдістерді қолдану арқылы бренд 
құнын анықтаудың негізгі мақсаты ақшалай түрде кәсіпорынның бренд құнын 
анықтау болып табылады, есептеулер қаржылық мәндерді пайдалана отырып 
жасалады. Бренд құнын анықтауға арналған қаржылық модельдер шығындарға 
негізделген әдістер, нарықтық әдістер және табысқа негізделген әдістер 
ретінде жіктеледі (1-кесте). Шығынға негізделген брендті бағалау моделі 
брендті құруға және дамытуға қатысты жарнамалық, жылжыту және дамыту 
шығындарын және т.б. барлық шығындарды есепке ала отырып бағалайды, 
бренд құнын есептейді. 

Нарыққа негізделген брендті бағалау моделіне сәйкес, бренд құны басқа 
брендтердің нарықтық құндылықтарын бренд жұмыс істейтін нарықтағы 
бірдей өніммен салыстыру арқылы анықталады. Әдіс брендтерді сатып алуға 
және сатуға болатын нарық бар және осы нарықта салыстыруға болатын 
ұқсас брендтер бар деп болжайды. Бренд құны анықталатын компанияның 
секторында осы компаниямен бірдей өнімді шығаратын ұқсас компанияның 
бар-жоғы анықталады. Ұқсас компания табылғаннан кейін осы компанияның 
бұрын анықталған бренд құны негізге алынады және бренд құны есептеледі. 
Simon & Sullivan (1993) әзірлеген капитал нарығына негізделген брендті 
бағалау моделіне сәйкес бренд құны болашақта алынатын және тек брендпен 
байланысты болуы мүмкін кірістердің ағымдағы құны ретінде анықталады. 
Модельде капитал нарықтары белсенді және фирманың қаржылық құнына 
материалдық және материалдық емес активтер кіреді деп қабылданады.

Табысқа негізделген брендті бағалау модельдері брендтің әсерінен 
компания алатын пайда негізінде бренд құнын анықтауға бағытталған. 
Кәсіпорынның брендке ие болғанға дейінгі табысы мен брендке ие болғаннан 
кейінгі компанияның табысы арасындағы айырмашылық есептеліп, брендтің 
компания табысын қаншалықты арттырғаны анықталады. Бренд құны осы 
пропорционалды есептелген құнды және брендті өнімдермен қамтамасыз 
етілген ақша ағындарын бағалау және оларды ағымдағы құнына дейін азайту 
арқылы анықталады. 

Кесте 1. Брендті бағалаудың қаржылық тәсілдері
Тәсіл Сипаттама
Шығынға негізделген тәсілдер
Бренд құрудың 
тарихи құны

Брендке бұрынғы (тарихи) инвестициялар: айтарлықтай табыс әлеуеті 
жоқ жаңадан құрылған брендтер үшін қолайлы
Шектеулер: бұрынғы шығындардың өзектілігі, оларды анықтау және 
белгіленген брендтерде көрсетілу, кіріс әлеуетін ескермеу

Көшіру немесе 
ауыстыру құны

Брендті қайта құру шығындарының сметасы
Шектеулер: бренд сипаттамаларын мақсатты түрде қайталау мүмкіндігі, 
бренд құрудың уақыт параметрі

Нарыққа негізделген тәсілдер
Мәміле әдісі Тең немесе ұқсас брендті бағалау білімін пайдалану

Шектеулер: салыстырмалы мәміле табу, брендті пайдалану келісімінің 
күрделілігі

Баға мен сату 
арақатынасының 
айырмашылығы

Бренд құны бірнеше кәсіпорын құны/брендтік және брендсіз 
өндірушінің сатылымы арасындағы айырмашылыққа сәйкес келеді.
Шектеулер: басқа факторлардың кәсіпорын құнына/сату құнына әсері; 
брендсіз өндірушіні табу

Табысқа негізделген тәсілдер
Баға премиум/ 
Табыс премиум

Брендтік өндіруші брендсіз өндірушіге қарағанда жоғары бағамен 
сатады; сатылған тауарлардың белгіленген санымен айырмашылық 
брендке жатқызылады
Шектеулер: бренд әсерінің бөлінуі

Сұраныс 
драйверлері

Бренд тауарға сұранысқа әсер етеді. Қаржылық әсер өндірушінің 
брендіне тағайындалады
Шектеулер: бренд әсерінің бөлінуі

Жалпы маржаны 
салыстыру

Брендті пайдалану нәтижесі жоғары жалпы маржада көрінеді
Шектеулер: салыстыру негізін және жалпы өндірушіні табу

Дереккөз: Әдебиеттер негізінде авторлар құрастырған. 

Қаржылық негіздегі модельдерде ескерілмейтін тұтынушылардың 
мінез-құлықтары, көзқарастары мен пікірлері бренд құнын анықтау 
кезінде тұтынушылық мінез-құлыққа негізделген модельдерде ескеріледі. 
Тұтынушылардың мінез-құлқына негізделген әдістерге бренд құнын анықтау 
үшін сауалнамалар, бақылаулар, бетпе-бет сұхбаттар және т.б. сияқты әдістерді 
қолданады. Бұл әдіс ақшалай емес модель деп те аталады. Әдебиеттерді 
қарастырған кезде тұтынушылардың мінез-құлқына негізделген бренд құнын 
анықтау әдістерінің жиі қолданылатын моделдері төменде көрсетілген.

-	 Aaker моделі
-	 Keller моделі
-	 McKinsey моделі
-	 Kapfferer моделі. 
Қаржылық әдіс пен тұтынушылық мінез-құлыққа негізделген әдіс бірге 

қолданылатын аралас әдістерді аралас әдістер деп атайды. Аралас модельдер 
– тұтынушылардың мінез-құлқын есепке алмау және тұтынушылық мінез-
құлыққа негізделген әдістердің сандық нәтижелерді ала алмау сияқты қаржылық 
негізделген әдістердің кемшіліктерін жою үшін әзірленген модельдер. Аралас 
модельдерде бренд құнын анықтау кезінде тұтынушылардың мінез-құлқы 
және қаржылық деректері туралы деректерді пайдалану арқылы сандық түрде 
есептеледі. Аралас модельдер – қаржы және маркетинг салаларында кеңес 
беретін компаниялар әзірлеген модельдер. Аралас модельдермен есептелетін 
бренд құнында қолданылатын әдістер туралы толық ақпарат берілмейді. 
Аралас модельдерге Interbrand, Financial Word, Nielsen, Brand Finance, Brand 
Raiting, Semion сияқты модельдер жатады. Аралас модельдер арасында ең көп 
қолданылатын модельдер InterBrand және Brand Finance модельдері болып 
табылады. 

Компаниялар үшін бренд құндылығының маңыздылығын төмендегідей 
атап өтуге болады:

-	 Маркетингтік шығындардың тиімділігін бағалау қажеттілігін ашады. 
Осылайша, ресурстардың компания ішіндегі тиісті орындарға бөлінуін және 
олардың қандай деңгейде сақталуын қамтамасыз етуге болады, сонымен қатар 
бренд менеджерінің жұмысын бағалауға және күшті бренд құруға болады. 

-	 Бренд-лицензиялық келісімнің нәтижесінде алынатын лицензиялық 
кірістерді анықтауды жеңілдетеді.

-	 Бренд құнын қаржылық есептілікке қосу арқылы компанияның нақты 
актив құны ашылады және бұл компанияның нарықтық құнындағы қосылған 
құн ретінде көрсетіледі. Басқаша айтқанда, бренд құны компанияның 
акцияларына тікелей әсер етеді және бәсекелестік артықшылықты қамтамасыз 
етеді.

Брендті бағалау қызметтерін ұсынатын «Intangible Business» компаниясы 
брендті бағалауды келесідей қолданатынын мәлімдеді (2-кесте):

Кесте 2. Брендті бағалауды қолдану
1) Қаржылық жағынан 2) Стратегиялық жағынан
- Компанияны сатып алу және сату,
- Қаржылық есеп беру,
- Салықтық жоспарлау,
- Капитал нарығынан қарыз алу,
- Лицензиялық және франчайзингтік 
келісімдер,
- Инвесторлармен қарым-қатынас.

- Бюджеттерді анықтау,
- Стратегиялық жоспарлау,
- Өнімділікті өлшеу,
- Ресурстарды бөлу,
- Жаңа өнімді әзірлеу

Дереккөз: Әдебиеттер негізінде авторлар құрастырған. 

ISO 10688 стандарты брендті бағалауда жасалған маңызды қадам болып 
табылады, өйткені ол брендті бағалау стандартты жасауды талап ететін 
тұжырымдама екенін баса көрсетеді. Жалпы ISO 10668 шеңберінде 8 фактор 
қамтылған:

1.Транспаренттілік: Брендті бағалау процесі ашық болуы керек; деректерді 
цифрландыру, түсініктемелер, болжамдар, тәуекелдер және қажет болған 
жағдайда сезімталдықты талдау туралы ақпаратты қамтуы керек.

2. Жарамдылық: Деректер мен болжамдар бағалау күніндегі жағдай 
бойынша жарамды және сәйкес болуы керек.

3. Сенімділік: Пайдаланылған модель сенімді түрде салыстырылатын 
нәтижелер беруі керек.

4. Құзыреттілік: Әрбір бағалау дәлелді қорытындыларға қол жеткізу үшін 
жеткілікті деректер мен талдауға негізделуі керек.

5. Объективтілік: Бағалаушы кез келген біржақты пікірден аулақ болуы керек.
6. Параметрлер: Тиісті қаржылық, мінез-құлық және құқықтық параметрлер 

жалпы бағалауды қалыптастыруы керек. 
7. Мақсаты: Бағалау туралы есепте мақсатты пайдалану, мақсатты аудитория, 

анықталған бренд (толық сипаттаманы қоса), құнды ұсыныс, бағалаушының 
ұстанымы және есеп беру күні көрсетілуі керек.  

8. Тұжырымдама: Брендтің құндылығы бренд өзінің пайдалы экономикалық 
қызмет ету мерзімінде беретін экономикалық пайданы көрсетуі керек. Әдетте, 
бұл мән ақша ағындарына, кірістерге, экономикалық пайдаға және шығындарды 
үнемдеуге байланысты есептеледі.

Бүгінгі таңда брендті бағалаудың ең танымал және маңызды қосымшалары 
Brand Finance және Interbrand компаниялары әзірлеген әдістермен жасалған 
қолданбалар. Брендті бағалауда аралас әдістер тобына кіретін бұл әдістердің 
бренд құнын есептеу кезеңдері құпия сақталатындықтан белгісіз, тек олардың 
жасаған рейтингтері нарықта маңызды түсінік қалыптастырады.

Brand Finance әдісі бойынша жасалған есептеулерге сәйкес (3-кесте) 2024 
жылдың ең құнды бренді Apple технологиялық компаниясы болды. Apple-ден 
кейін екінші орында Microsoft, үшінші орында Google компаниясы тұр.

Кесте 3. Brand Finance әдісі бойынша әлемдегі ең құнды 10 бренд (2024 ж.)
№ Бренд атауы Ел Сектор Бренд құны (млрд.

АҚШ доллары)
1 Apple АҚШ Технология 516,582
2 Microsoft АҚШ Технология 340,442
3 Google АҚШ БАҚ 333,441
4 Amazon АҚШ Бөлшек сауда 308,926
5 Samsung Group Оңтүстік Корея Әртараптандырылған 99,365
6 Walmart АҚШ Бөлшек сауда 96,842
7 TikTok/Douyin Қытай БАҚ 84,199
8 Facebook АҚШ БАҚ 75,716
9 Deutsche Telekom Германия Телекоммуникация 73,321
10 ICBC Қытай Банк ісі 71,828

Дереккөз: [13] негізінде авторлар құрастырған. 

Interbrand әдісі бойынша жасалған есептеулерге сәйкес (4-кесте) 2024 
жылғы әлемдегі ең құнды бренд Apple болды, одан кейін 2-орында Microsoft 
және 3-орында Amazon компаниясы тұр. 2024 жылы Brand Finance Facebook 
брендінің құнын 75 млрд.АҚШ доллары деп жарияласа, Interbrand оны 34,9 
млрд.АҚШ доллары деп жариялады. Арадағы айырмашылық шамамен екі 
есе. Брендті бағалау бойынша қызмет көрсететін бұл екі компания әртүрлі 
динамикаға бағытталған әртүрлі есептеу әдістерін пайдаланады. Есептің қалай 
жүргізілетіні белгісіз болса да, жыл сайын жарияланады.

Кесте 4. Interbrand әдісі бойынша әлемдегі ең құнды 10 бренд (2024 ж.)
№ Бренд атауы Ел Сектор Бренд құны 

( м л р д . А Қ Ш 
доллары)

1 Apple АҚШ Технология 488,9
2 Microsoft АҚШ Технология 352,5

3 Amazon АҚШ Бөлшек сауда 298,3
4 Google АҚШ БАҚ 291,3
5 Samsung Group Оңтүстік Корея Әртараптандырылған 100,8
6 Toyota Жапония Автомобиль 72,8
7 Coca Cola АҚШ Сусын өнеркәсібі 61,2
8 Mercedes-Benz Германия Автомобиль 58,9
9 McDonald’s АҚШ Азық-түлік 53,0
10 BMW Германия Автомобиль 52,0

Дереккөз: [13] негізінде авторлар құрастырған. 

Көріп отырғанымыздай, брендті бағалау зерттеулеріне қатысты қарқынды 
даму болғанымен, бұл сала бойынша көптеген сұрақтар әлі де бар. 2010 
жылы BrandZ компаниясы Google брендінің құнын 114 млрд.АҚШ доллары 
деп жариялаған кезде, өте танымал бренд бағалау компаниясы Interbrand 
Google брендінің құнын 44 млрд.АҚШ доллары деп жариялаған. Бұл үлкен 
айырмашылық брендті бағалау тұжырымдамасына тағы да күмән тудырды және 
ISO 10668 стандартының бастапқы нүктесі болды. Осыған ұқсас жағдайлар 
бүгінде брендті бағалау зерттеулерінде кездеседі. Мысалы 2024 жылы Brand 
Finance компаниясы Facebook брендінің құнын 75,716 млрд.АҚШ доллары деп 
бағаласа, Interbrand 34,9 млрд.АҚШ доллары деп бағалайды. 

Брендті бағалау зерттеулерінің қазіргі көрінісі туралы келесі ескертулерді 
жасауға болады.

-	 Қазіргі кезде брендті бағалау компаниялары арасында әдіс тұрғысынан 
толық келісім немесе консенсус бар деп айту қиын. 

-	 Брендті бағалау әлі де бренд иелері тарапынан жеткілікті маңызды деп 
саналмайды. Компаниялар брендті бағалауды зерттеуге стратегиялық тұрғыдан 
қарамайды.

-	 Брендті бағалауды көптеген компаниялар жасайды. Дегенмен, 
маркетингтік тұрғыдан жасалған брендті бағалау қаржылық күтуге сәйкес 
келмеуі мүмкін (керісінше, бұл мағынада брендті бағалауды интеграцияланған 
контексте қарастыру қажет).

-	 Теорияда жасалған болжамдар мен қабылдаулар  іс жүзінде бар 
жағдайларды қамтымауы мүмкін.

-	 Әртүрлі модельдер мен әдістерді қолдана отырып, брендті бағалау 
зерттеулерінде әртүрлі нәтижелерді алу тұжырымдамаға күмән тудырады.

-	 Белгісіз экономикалық жағдайларда (болашақ ақша ағындары, 
инфляция қарқыны, өнімнің өмірлік циклі, бәсекелестердің қозғалысы және 
т.б.) болашақ экономикалық болжамдарды жасаудың қиындығы, әсіресе 
табысқа негізделген модельдерде брендті бағалауды одан сайын қиындатады.

Брендті қабылдау салыстырмалы болғандықтан, тұтынушы мен оның 
құрамдас бөліктерінің алдында брендтің құндылығын толық бағалау мүмкін 
емес. Көптеген брендтер мен компаниялар, соның ішінде әлемдік брендтер 
брендті бағалау тұжырымдамасымен әлі таныс емес. Сондай-ақ, брендті бағалау 

талдауларын брендтердің сұранысынсыз бренд құнымен жұмыс істейтін 
компаниялар жүргізеді. Талданатын компаниялардың бренд құнын есептеуде 
қолданылатын сандық мәндер көбінесе компаниялардың жалпыға қолжетімді 
қаржылық есептерінен алынады. Бренд құнын есептеуде қолданылатын 
көптеген болжамдарды талдауды жүзеге асыратын компания жасайды.  

Маркетинг, қаржы, бухгалтерлік есеп және қажет болған жағдайда талдауға 
жататын компанияның басқа бөлімшелерінен ақпарат пен болжамдарды алмай, 
брендті бағалау талдауын жүргізу нақты нәтиже бермейді. Мысалы жалпыға 
қолжетімді қаржылық есептері бар компаниялар, технологиялар, автомобиль, 
бөлшек сауда, телекоммуникация және т.б. сияқты көптеген түрлі салаларда 
жұмыс істейді. Осы компаниялардың және/немесе осы компанияларға тиесілі 
брендтердің барлығы дерлік өнімнің жеке өмірлік циклдері, нарық болжамдары, 
бәсекелестік жағдайлары және т.б.бар және олар әрекет ететін елдерде әртүрлі 
саясаттар мен экономикалық жағдайларға бағынады. Барлық осы параметрлер 
брендті бағалауды одан да қиындатады.

Қорытынды. Брендті бағалау — бұл әсіресе соңғы жылдары жылдам 
жамыған, компаниялар үшін маркетингтік және қаржылық тұрғыдан 
стратегиялық маңызы бар тұжырымдама. Брендті қабылдаудың салыстырмалы 
сипатына байланысты бұл тұжырымдаманы өлшенетін ету өте қиын болғанымен, 
белгілі бір болжамдар мен әдістердің көмегімен дәйекті нәтижелерге қол 
жеткізуге тырысады. Брендті бағалау процесіндегі ең маңызды алғышарт - бұл 
жорамалдар барынша дәл бағаланатын жағдай жасау. Негізінде, үш функция 
брендті бағалаудың негізін құрайды: табыстылық, өсу және тәуекел. Осы үш 
функцияның дұрыс жорамалдарын орнату нәтиженің сенімділігіне тікелей 
әсер ететіні сөзсіз. Қазіргі уақытта қолданылатын брендті бағалау әдістерінің 
көпшілігі табыс тәсілін қолданады. Екінші жиі қолданылатын әдіс – нарықтық 
әдіс, бірақ шығын тәсілі жиі қолданылмайды, өйткені ол табыс пен нарықтық 
тәсілдерге қарағанда қарабайыр болып қалады. Әрине, ISO 10688 стандарты 
брендті бағалау тақырыбын маңыздырақ етті және осы сала  бойынша 
жүргізілген зерттеулерге жалпы негіз әкелді.

Бүгінгі таңда нарықтық және экономикалық жағдайлар тез өзгеруде және 
бұл өзгерістер брендті бағалау туралы болжамдар жасауды қиындатады. 
Сонымен қатар, компаниялар мен брендтер барған сайын жаһандық сипатқа ие 
болуда, бір бренд әртүрлі елдердегі нарықтық және экономикалық жағдайларға 
бағынады. Маркетинг әдістері мен қаржы құралдарының әртараптандырылуы, 
барлық дерлік сектордағы бәсекелестіктің үздіксіз және байыпты өсуі мен 
технологияның қарқынды дамуы есептеулерге енгізілетін параметрлердің 
ұлғаюына байланысты брендті бағалауды маңыздырақ және қиынырақ етеді. 

Бренд құнын бағалауда қолданылатын көптеген әдістер бар және 
әртүрлі нәтижелер мен сандық мәндерді беруі мүмкін. Осы тұрғыдан 
алғанда, қолданылған әдіске сәйкес алынған нәтиже салыстыру мақсатында 
пайдаланылуы керек. Қорыындылай келе, брендті бағалау процесін басқару 
үшін ұсынылатын жалғыз шешім жоқ екенін ескеріп, брендті бағалауды жүзеге 

асыра отырып, брендті жыл сайын бірдей әдіс(тер)мен бағалау және барлық 
қажетті тұлғалар мен бөлімшелердің, әсіресе маркетинг және бухгалтерлік/
қаржы бөлімшелерінің процеске қатысуын қамтамасыз ету және құндылыққа 
қатысты жалпы үрдісті ұстауға тырысу; ұзақ мерзімді перспективада 
қарастырылып отырған бренд, әртүрлі болжамдар мен әдістерді қолдану 
арқылы әдістер арасындағы айырмашылықты талдау және қай әдіс неғұрлым 
дәйекті нәтиже беретінін анықтау пайдалы болады. 

